
АГЕНТИИ ХОҶАГИИ ҶАНГАЛИ НАЗДИ
ҲУКУМАТИ ҶУМҲУРИИ ТОҶИКИСТОН

ДУШАНБЕ 2024
“ЗАМИН,  САРВАТҲОИ  ЗЕРИЗАМИНӢ,  ОБ,  ФАЗОИ ҲАВОӢ, ОЛАМИ НАБОТОТУ ҲАЙВОНОТ ВА ДИГАР БОИГАРИИ ТАБИӢ МОЛИКИЯТИ ИСТИСНОИИ ДАВЛАТ МЕБОШАНД ВА ДАВЛАТ ИСТИФОДАИ САМАРАНОКИ ОНҲОРО БА МАНФИАТИ ХАЛҚ КАФОЛАТ МЕДИҲАД”.

(Моддаи 13 Конститутсияи Ҷумҳурии Тоҷикистон)
МАЪЛУМОТИ
мухтасар оид ба фаъолияти Агентии хоҷагии ҷангали
 назди Ҳукумати Ҷумҳурии Тоҷикистон дар соли 2023
          Кормандони Агентии хоҷагии ҷангали назди Ҳукумати Ҷумҳурии Тоҷикистон ва ташкилоту муассисаҳои системаи он аз паёми Асосгузори сулњу вањдати миллї - Пешвои миллат, Президенти Љумњурии Тољикистон, муњтарам Эмомалї Рањмон ба Маҷлиси Олии Ҷумҳурии Тоҷикистон руҳу илҳоми тоза гирифта, ҷиҳати таъмини рушди устувори соҳаи хоҷагии ҷангал ва шикор, инчунин бо шукӯҳу шаҳомат ва дастовардҳои арзандаи меҳнатӣ ҷашн гирнифтани 35 - солагии Истиқлоли давлатии Ҷумҳурии Тоҷикистон тамоми тадбирҳоро амалӣ намуда, соли 2023 -ро бо натиҷаҳои назаррас ҷамбаст намуданд.
ФАЪОЛИЯТ ДАР САМТИ ПЕШБУРДИ КОРҲОИ БУНЁДУ БАРҚАРОРКУНИИ ҶАНГАЛ ВА КАБУДИЗОРКУНӢ
  Пешбурди корҳои бунёду барқароркунии ҷангал, бунёди плантатсияҳо ва нигоҳубини ҷангал яке аз вазифаҳои аввалиндараљаи мақомоти хоҷагии ҷангал мебошанд. Дар ин давра корҳои бунёду барқароркунии ҷангалзорҳо дар майдони 2542,4  гектар иљро гардид. 
  Дар доираи корҳои бунёду барқароркунии ҷангал ва бунёди плантатсия бо роҳи шинонидани ниҳолҳо дар майдони 1939,6 гектар дарахту буттаҳои мевадиҳанда, аз ҷумла зардолу, бодом, себ ва олуча  дар майдони 427,7 га,
чормағз дар майдони 207,1 гектар, писта дар майдони 258 гектар, дар майдони хуч 275,8 гектар, дарахту буттаҳои сояафкан дар майдони 184,3 гектар, сафедор дар майдони 73,7 гектар, дарахту буттаҳои ҳамешасабз дар майдони 44,4 гектар ва дигар намуди дарахтони омехта дар майдони 468,6 гектар гузаронида шудааст. Бо роҳи кишти тухмӣ бошад дар майдони  602,8 гектар, аз ҷумла писта дар майдони 266,4 гектар, бодоми талхдона дар майдони 105,6 гектар, саксаул  дар майдони 183 гектар ва дигар намуди тухмиҳои омехта дар майдони 47,8 гектар  гузаронида шудааст.
ФАЪОЛИЯТ ДАР САМТИ ТУХМИПАРВАРӢ
Дар ин давра аз ҷониби ташкилоту муассисаҳои системаи Агентӣ ба миқдори умумии 11 ҳазору 502 киллограмм тухмиҳои дарахту буттаҳо ҷамъоварӣ карда шудааст. Аз ҷумла  тухмиҳои дарахту буттаҳои ҳамешасабз 228 кг, меваҳои тухмидор 340 кг, меваҳои донакдор 6609 кг,  тухмиҳои дарахту буттаҳои ҷангалӣ ва сояафкан – 735 кг, чормағзиҳо - 2751 кг, саксаул 200 киллограмм ва 639 кг дигар намуди тухмиҳо ҷамъоварӣ карда шудааст, ки ин заминаи минбаъда ҷиҳати ба роҳ мондани корҳои ниҳолпарварӣ мебошад.
ФАЪОЛИЯТ ДАР САМТИ НИҲОЛПАРВАРӢ
Боиси зикр аст, ки дар системаи Агентӣ дар самти ба роҳ мондани корҳои ниҳолпарварӣ 5 адад корхонаи воҳиди давлатии хоҷагиҳои ниҳолпарварӣ, 1 адад минтақаи таҷрибавию истеҳсолӣ ва зиёда аз 40 адад ниҳолхонаҳои хурди назди Муассисаи давлатии хоҷагиҳои ҷангал фаъолият менамоянд.Тибқи ҳисоботи баҳисобгирии ниҳолҳо дар ташкилоту муассисаҳои системаи Агентӣ дар соли 2023 парвариши зиёда аз 45 намуди ниҳолҳои дарахту буттаҳо ба миқдори  умумии зиёда аз 3 миллиону 15 ҳазор бех ба роҳ монда шуд, ки аз ин миқдор беш аз 1 миллиону  227 ҳазор бехи он барои шинонидан тайёр мебошанд.
       Сол аз сол зиёд намудани ниҳолҳои худӣ ин тақозои замон буда, барои васеъ намудани майдони ҷангалзорҳои навбунёд ва барқароркунии ҷангалзорҳои таназзулёфта мусоидат менамояд. Дар баробари ин  ба роҳ  мондани  парвариш ва нигоҳубини ниҳолҳои дарахтони ҳамешасабз, сояафкан, ороишӣ ва нодир яке аз масъалаҳои мубрами рӯз мебошад, ки раванди босуръати корҳои созандагӣ, бунёдкорӣ ва ободу сарсабз гардонидани кишварамон дар доираи иҷрои нақшаи чорабиниҳо оид ба истиқболи 35 - умин солгарди Истиқлоли давлатӣ бори дигар инро собит менамояд.
ФАЪОЛИЯТ ДАР САМТИ ПЕШГИРИИ ҲОЛАТИ ҚОНУНВАЙРОНКУНИҲО 
 ДАР СОҲАИ ХОҶАГИИ ҶАНГАЛ ВА ШИКОР
Њифз ва муҳофизати ҷангал вазифаи асосии мақомоти  хоҷагии ҷангал мебошад. Тибқи маълумотҳои пешниҳод-гардида дар ин давра аз тарафи кормандони ҳифзи давлатии ҷангал доир ба вайрон кардани талаботи қонунгузории соҳаи хољагии ҷангал ва шикор нисбати ҳуқуқвайронкунандагон ба миқдори 1632 адад  санад  тартиб дода шуда, ба маблағи 742,1 ҳазор сомонї зарар муайян карда  шудааст, ки аз ин маблағи 708,2 ҳазор сомонӣ барқарор карда шудааст. Аз миқдори умумии қонунвайронкуниҳои ошкор гардида 876 адад ба маблағи 450,0 ҳазор сомонӣ ба буриши ғайриқонунӣ, 416 адад ба маблағи 173,5 ҳазор ба чорвочаронии худсарона, 173 адад ба маблағи 40,3  ҳазор ба ҷамъоварии худсаронаи гиёҳҳои хўрданибобу шифобахш, 51 адад ба маблағи 16,1 ҳазор сомонӣ ба шикори беиҷозат, 116 адад ба маблағи 62,2 ҳазор сомонӣ ба дигар намуди қонунвайронкуниҳои ҷангал рост меояд. 

Њамзамон дар ин давра ба миқдори 1034 адад протоколҳои ҳуқуқвайронкунии маъмурӣ ба маблағи 273,4  ҳазор сомонӣ тартиб дода шуда, аз он маблағи 241,7  ҳазор сомонї ситонида  шудааст.

ФАЪОЛИЯТ ДАР САМТИ ШИКОР
Аз ҷониби Агентӣ фаъолият дар соҳаи шикор ва хоҷагии шикор самаранок ба роҳ монда шуда, дар ин давра дар ҳамкорӣ бо шабакаҳои телевизионӣ ва хоҷагиҳои шикорӣ бо мақсади  тарғиби фаъолияти шикоргоҳҳо ва ҷалб кардани сайёҳони хориҷию ватанӣ ба мавзеҳои диққатҷалбкунандаи ҷангалзорҳо ва шикоргоҳҳои кишвар Нақшаи чорабиниҳо таҳия ва тасдиқ гардида, дар доираи онҳо 8 барномаи телевизонӣ омода карда шудаанд, ки тавассути шабакаҳои телевизионии ҷумҳурӣ мунтазам намоиш дода мешаванд.

Бо мақсади ба танзим даровардани масъалаҳои ташкили шикори ҳайвоноти ваҳшӣ ва парандагон, инчунин пешгирӣ намудани шикори ғайриконунӣ тибқи тартиби муқаррарнамудаи қонунгузорӣ мавсими шикори тирамоҳӣ- зимистонии ҳайвоноту парандагони ваҳшӣ дар солҳои 2023-2024 аз 1 сентябри  соли 2023 то 25 январи соли 2024 муайян карда шуда, вобаста ба ин додани  роҳхатҳо ва пардохти маблағи онҳо тибқи тартиби муқаррарнамудаи қонунгузорӣ ба роҳ монда шудааст. Дар давоми соли сипаришуда 432 адад роҳхати шикорӣ ба маблағи умумии 103797 сомонӣ дода шудааст.
Яке аз самтҳои фаъолият дар хоҷагии шикор ин гузаронидани корҳои биотехникӣ мебошад. Аз ин лиҳоз бо мақсади ҳифзу нигоҳдории олами ҳайвоноти ваҳшӣ ва парандагон аз ҷониби ташкилоту муассисаҳои системаи Агентӣ барои пешгирии талафёбии онҳо дар давраи сардиҳои зимистон зиёда аз  19891  кг рези гандум, 5021  кг ҷав, шолӣ ва дигар донагиҳо, 32659 кг хошок ва дигар хӯрокиҳои консентратӣ захира карда шуда, роҳу пайраҳаҳои ҳайвонгузар ба тартиб дароварда шудаанд.     

ФАЪОЛИЯТИ ШУЪБАИ РОБИТАҲОИ БАЙНАЛМИЛАЛӢ
Агентӣ бо мақсади таъмини рушди устувори соҳаи хоҷагии ҷангал ҷиҳати ҷалби сармоя ва грантҳо, амалисозии лоиҳаҳо ва барномаҳои соњавї њамкориро бо шарикони рушд ва ташкилотҳои байналмилалӣ, аз ҷумла Барномаи рушди СММ дар Тоҷикистон, Ҷамъияти ҳамкориҳои байналмилалии Олмон (GIZ), Хадамоти ҷангали Ҷумҳурии Корея, Хадамоти ҷангали ИМА ва ғайра ба роҳ монда истодааст.

Маврид ба зикр аст, ки аз ҷониби Агентӣ лоиҳаи қарори Ҳукумати Ҷумҳурии Тоҷикистон “Дар хусуси ҳамроҳшавии Ҳукумати Ҷумҳурии Тоҷикистон ба Созишнома дар бораи ташкил намудани  Созмони Осиё ҷиҳати ҳамкорӣ дар соҳаи ҷангал” таҳия ва тибқи тартиби муқарраргардида ба Ҳукумати Ҷумҳурии пешниҳод карда шуд. Бо қарори  Ҳукумати Ҷумҳурии Тоҷикистон таҳти №480  аз 27 сентябри соли 2023 Ҳукумати Ҷумҳурии Тоҷикистон ба Созишномаи мазкур ҳамроҳ гардид, ки ин ба рушди минбаъдаи ҳамкориҳо дар соҳаи ҷангал бо кишварҳои Осиё, аз ҷумла бо Ҷумҳурии Корея мусоидат менамояд.   

Дар ин давра ҷиҳати  ташкил ва гузаронидани вохўрињои роњбарияти Агентї ва мутахассисони соња бо намояндагони ташкилотњои байналмилалї ва љамъиятї корбарӣ гардида, як ќатор мулоќотњо ва вохўрињо баргузор карда шуд, ки  дар рафти онҳо масъалањои марбут ба соњаи хољагии љангал, тањия ва амалисозии лоињањои нав, инчунин рафти иљроиши лоињаи амалишударо мавриди баррасї ќарор доданд.

Ҳамзамон аз ҷониби Агентӣ бо мақсади баланд бардоштани савияи дониши кормандон ва мубодилаи таҷрибаи пешқадам оид ба пешбурди корҳои бунёду барқароркунии ҷангал ва дигар масъалаҳои соҳаи хоҷагии ҷангал ва шикор семинар-машваратҳо дар дохил ва хориҷи кишвар ташкил ва гузаронида шуданд, ки дар онҳо мутахассисони соҳаи хоҷагии ҷангал иштирок намуданд.

ФАЪОЛИЯТИ ШУЪБАИ КАДРҲО ВА ҲУҚУҚ
Дар давраи ҳисоботӣ 4 љаласаи њайати мушовара бо иштироки кормандони дастгоњи марказии Агентї, директорони ташкилоту муассисањои системаи он гузаронида шуда, ќарорњои дахлдор ќабул карда шуданд. Инчунин 50 љаласањои назоратии назди директори Агентї гузаронида шуданд, ки дар онњо рафти иљрои чорабинињои дар наќшањои кории пешбинишуда ва дигар масъалањои љорї мавриди тањлил ќарор дода шуданд. Дар ин давра 1356 адад маводњо аз љумла, ариза, мактуб, фармоишу ќарорњо аз ташкилотњои болої, хољагињои зертобеъ ва шањрвандони алоњида дохил шуданд, ки ба 1245 адади онњо сари ваќт љавоб гардонида шуда, 111  адади он дар њолати омўзиш ва корбарї ќарор доранд.  

  Инчунин 465 адад фармоишњои роњбарияти Агентї ба имзо расида, миќдори маводњои ирсолшуда 1160 ададро ташкил додааст. Аз тарафи роҳбарияти  Агентї 112 нафар шањрвандон ќабул гардиданд. 

ФАЪОЛИЯТ ДАР САМТИ РИОЯИ ТАЛАБОТИ ҚОНУНГУЗОРӢ
Баҳри иҷрои талаботи ќонунҳои Ҷумҳурии Тоҷикистон “Дар бораи танзими анъана ва ҷашну маросимҳо дар Ҷумҳурии Тоҷикистон”, “Дар бораи масъулияти падару модар дар таълиму тарбияи фарзанд” ва Стратегияи муқовимат ба коррупсия дар Ҷумҳурии Тоҷикистон комиссияҳои наздиидоравӣ дар асоси нақша – чорабиниҳои тасдиқшуда фаъолият намуда, дар ташкилоту муассисаҳои системаи Агентӣ корҳои муайянеро ба анҷом расонида истодаанд ва пешбурди корҳо дар ин самт таҳти назорат қарор доранд. 

 Агентии хоҷагии ҷангали назди Њукумати Љумҳурии Тоҷикистон тамоми тадбирҳои заруриро ҷиҳати дар амал тадбиқ намудани сиёсати ягонаи давлатӣ, таъмини рушди устувори соҳаи хоҷагии ҷангал ва  шикор меандешад. 

